
	Disgrifiad:

	Cychwyn
	Beth yw rhyngrwyd gwell? Trafod syniadau ynghylch sut olwg allai fod ar rhyngrwyd gwell.

	Gweithgaredd
	 Syniadau, cynllunio a chreu cyflwyniad: Mewn grwpiau, meddyliwch am syniad i wneud y rhyngrwyd yn lle gwell. Crewch gyflwyniad i’w roi i weddill y dosbarth.

	Gweithgaredd
	Amser cyflwyno! Amser cyflwyno; gwahoddwch bob grŵp i gyflwyno eu syniadau i’w cyfoedion.

	Sesiwn lawn
	Amser penderfynu: Mae pob grŵp yn gwerthuso’r cyflwyniadau yn erbyn y briff ac yn enwebu eu hoff gyflwyniad.

	Gweithgareddau estyn
	Chwilio am gefnogaeth: Dylai’r disgyblion lunio llythyr yn gofyn am gefnogaeth ar gyfer eu syniad. Gallent ysgrifennu at arbenigwyr yn gofyn am help.


	Amser:  Amhenodol
Mae hwn yn weithgaredd penagored a all gymryd cyn lleied o amser/mor hir ag sy’n angenrheidiol
	Trefnu: Grwpiau bach (awgrymir rhwng 3 a 5 o ddisgyblion). Gosod yr ystafell ddosbarth ar gyfer cyflwyniadau a sesiwn holi ac ateb 

	Paratoi: 
Argraffwch daflen gynllunio, rhannwch y dosbarth yn grwpiau bach – efallai y dymunwch osod yr ystafell ddosbarth i alluogi gwaith grŵp
	Adnoddau: Taflen gynllunio, deunyddiau i greu cyflwyniad (papur mawr, ysgrifbinnau a.y.y.b.)

	1. Cychwyn                                                                      
Beth yw rhyngrwyd gwell?
Gofynnwch i’ch dosbarth ystyried sut olwg allai fod ar ryngrwyd gwell. Gallwch naill ai wneud hyn fel dosbarth, gan wneud nodiadau ar y bwrdd a chithau’n hwyluso’r drafodaeth gan ddefnyddio’r cwestiynau annog isod. Fel arall, gallech roi’r cwestiynau ar ddarnau mawr o bapur o gwmpas yr ystafell a gofyn i’r dosbarth ychwanegu eu syniadau ac yna rhoi adborth fel grŵp wedi hynny.  
Cwestiynau annog i helpu gyda’r drafodaeth:

· Beth ydych chi’n ei hoffi am y rhyngrwyd?  

· A ddylai fod mwy ar gael i chi ei wneud ar-lein?

· Beth yw’r pethau sy’n eich cythruddo/cynhyrfu chi fwyaf ar y rhyngrwyd? Sut gallem fynd i’r afael â’r pethau hyn? e.e. pobl yn bod yn gas, seibrbwlio, terfynau oedran a.y.y.b.
· Beth fyddech chi eisiau i bobl eraill ei newid am y rhyngrwyd? e.e. Byddwn yn gwneud i wneuthurwyr fy hoff gêm ei gwneud hi’n rhad ac am ddim i’w chwarae a pheidio â thalu amdani a.y.y.b.
· A oes angen i’r rhyngrwyd fod yn fwy diogel?

-  Beth allech CHI ei wneud i wneud y rhyngrwyd yn lle gwell? e.e. bod yn fwy caredig, ystyried beth rwy’n ei bostio ar-lein, a’r ffordd rwy’n siarad â fy ffrindiau a.y.y.b.
Dewis ychwanegol:

Gorffennwch y sesiwn gychwynnol trwy ddangos enghreifftiau o gynnwys cadarnhaol sydd â’r nod o annog pobl i wneud y mwyaf o’r rhyngrwyd. Rydym wedi darparu rhai enghreifftiau bwyd go iawn yn y blwch dolenni defnyddiol.
	2. Gweithgaredd  

Syniadau, cynllunio a chreu cyflwyniad:
Rhannwch y dosbarth yn grwpiau bach (heb fod yn fwy na 5 ym mhob tîm) a dosbarthwch y daflen gynllunio a luniwyd gan yr UK Safer Internet Centre. Darllenwch y daflen fel dosbarth. 

Yr her ar gyfer y grŵp yw meddwl am syniad creadigol ar gyfer ap, gwefan, gêm neu fath arall o gynnwys cadarnhaol, a fydd yn annog pobl i wneud y mwyaf o’r rhyngrwyd. (Ar gyfer eu cyflwyniad, efallai y bydd angen adnoddau i wneud posteri.) Dylai’r rhain, yn ddelfrydol, ymdrin â mater penodol y mae’r plant wedi’i amlygu’n fater y mae angen mynd i’r afael ag ef.
Strwythur:

· Bydd y grwpiau yn amlygu’r broblem sy’n gysylltiedig â’r rhyngrwyd y maent eisiau ei datrys.
· Yna, bydd y grwpiau’n trafod syniadau ac atebion creadigol i’r broblem hon.

· Bydd y grwpiau yn datblygu eu hoff syniad ac yn creu cyflwyniad 5 munud o hyd i’w arddangos i weddill y dosbarth. Mae angen iddo fod yn weledol, yn addysgiadol ac yn dal sylw. Mae angen iddyn nhw berswadio eu cyd-ddisgyblion mai eu syniad nhw yw’r un gorau!    

	3. Gweithgaredd
Amser cyflwyno!
Gwahoddwch bob grŵp i du blaen y dosbarth i gyflwyno eu syniadau ar gyfer rhyngrwyd gwell i weddill y dosbarth. Dylech annog y rheiny sy’n gwrando i holi cwestiynau wedyn.
	4. Sesiwn lawn
Amser penderfynu!

Mae pob grŵp yn gwerthuso’r cyflwyniadau yn erbyn y briff ac yn enwebu eu hoff gyflwyniad. Ni chaiff y plant bleidleisio drostynt eu hunain; ac mae pob plentyn yn pleidleisio’n unigol - nid fel tîm.
Gall y gweithgaredd hwn hefyd annog adolygiad gan gyfoedion. Gofynnwch i bob grŵp pa gyflwyniad yr oedden nhw o’r farn oedd gryfaf a beth yr oeddent yn ei hoffi amdani, a beth yr oeddent o’r farn y gellid ei wella i’w wneud hyd yn oed yn gryfach.

	
	5. Estyn
Chwilio am gefnogaeth: 

Dylai disgyblion lunio llythyr yn gofyn am gefnogaeth ar gyfer eu cynnwys ar-lein newydd. Mae angen iddyn nhw amlygu pwyntiau gwerthu unigryw eu syniad, a pherswadio’r darllenwr i gynnig ei gefnogaeth i’w ddatblygu. (Gweithgaredd a awgrymir yw hwn; nid oes angen postio’r llythyrau.)

DIWRNOD DEFNYDDIO’R RHYNGRWYD YN FWY DIOGEL 2014 �Cynllun Gwers Cynradd


‘Allwch chi greu rhyngrwyd gwell?’








Ariannwyd ar y cyd gan yr Undeb Ewropeaidd








Cynulleidfa Darged


Cyfnod allweddol 1 a 2





Nod y Wers


Bydd y disgyblion yn paratoi cyflwyniad i arddangos eu syniadau creadigol ar gyfer cynnwys ar-lein a fydd yn cyfrannu at ryngrwyd gwell. Anogir y disgyblion i amlygu ac archwilio sut olwg, yn eu barn nhw, y byddai ar ryngrwyd gwell. Bydd y disgyblion yn amlygu rhai o’r prif broblemau y maent yn eu hwynebu ar-lein ac yn gweithio gyda’i gilydd i greu cyflwyniad arddull ‘Dragon’s Den’ ar gyfer ap, gwefan neu gêm a.y.y.b. a fydd yn cyfrannu at ryngrwyd mwy cadarnhaol a diogel. Bydd cynllun y wers hefyd yn helpu plant i gydnabod y gallant chwarae rôl weithredol iawn o ran gwneud y rhyngrwyd yn lle gwych, creadigol a diogel i archwilio, dysgu a chael hwyl.





Amlinelliad o’r wers

‘Allwch chi greu rhyngrwyd gwell?’








Ariannwyd ar y cyd gan yr Undeb Ewropeaidd








Dolenni defnyddiol


Apiau wedi’u creu i annog rhyngrwyd gwell:


Prompt me Nina. Crëwyd gan ferch 14 oed i annog cyfrineiriau ar-lein http://www.promptmenina.com/


Enillwyr Apps for good 2013. Nid ydynt yn canolbwyntio ar e-ddiogelwch, ond atebion syml i broblemau bob dydd. Crëwyd fel rhan o raglen Apps for Good http://www.techcityinsider.net/meet-the-seven-winners-of-the-2013-apps-for-good-awards/








Trosolwg


Rydych yn creu rhywbeth a fydd yn gwneud y rhyngrwyd yn lle gwell! Efallai fod gennych syniad ar gyfer gwefan newydd, gêm ar-lein, ap neu rywbeth arall hyd yn oed a fydd yn helpu i wneud y rhyngrwyd yn fwy diogel, yn fwy o hwyl, neu’n gwneud bywydau pobl yn haws. Defnyddiwch y daflen gynllunio i’ch helpu gyda’ch cyflwyniad.





Allwch chi feddwl am broblem y mae angen ei datrys?


Meddyliwch am rywbeth syml! Gallai’r broblem fod yn rhywbeth fel - Hoffwn allu dweud pen-blwydd hapus wrth fy ffrindiau ar y rhyngrwyd gan fy mod i bob amser yn anghofio gwneud hynny! Hoffwn petai pobl yn fwy caredig wrth ei gilydd ar y rhyngrwyd. Hoffwn ddangos fy lluniau gwyliau i fy ffrindiau, ond nid oes unrhyw wefannau ‘rhannu’ ar gael ar gyfer pobl fy oedran i. Hoffwn gael fy atgoffa i fwydo fy mochdew bob dydd. Hoffwn gael ap sy’n dweud wrthyf pryd i fynd â fy nillad ymarfer corff i’r ysgol. Gallech ddylunio rhywbeth a fyddai’n helpu eich rhieni neu eich mam-gu a thad-cu!

Taflen Gynllunio Cynradd


Briff ‘Allwch chi greu rhyngrwyd gwell?’








Pa broblem yr hoffech ei datrys?























Cynulledifa darged (ar gyfer pa grŵp oedran?):





Meddyliwch yn ofalus: 


Ar ddarn mawr o bapur, ystyriwch fel grŵp yr holl ffyrdd y gallech ddatrys y broblem hon. Byddwch yn greadigol a cheisiwch restru cymaint o syniadau â phosibl. e.e. a oes angen i chi greu gwefan? A allech chi ddylunio ap i’w lawrlwytho i ffôn clyfar, iPad neu iPod? A fyddwch chi’n creu gêm i ddatrys y broblem?





Rydym yn mynd i wneud ap /gwefan / gêm / rhywbeth arall _______________? �                                                                                                                       (Rhowch gylch o gwmpas eich dewis)


Edrychwch ar eich holl syniadau a dewiswch, fel grŵp, y syniad rydych yn ei hoffi orau! Yna bydd angen i chi ei gyflwyno i weddill y dosbarth a’u perswadio nhw mai eich syniad CHI yw’r un gorau. Ystyriwch eich syniad dewisol yn ofalus a rhowch gymaint o fanylion â phosibl i’r dosbarth. Beth fydd eich ap / gêm / gwefan yn ei wneud? Sut bydd yn gweithio? A fydd yn rhad ac am ddim? A fydd pawb yn gallu ei ddefnyddio?





Creu eich cyflwyniad:


Mae angen i’ch cyflwyniad fod yn lliwgar ac yn glir i edrych arno. Rhowch gymaint o wybodaeth â phosibl ac esboniwch eich syniad yn ofalus fel bod pawb yn deall. Mae angen i chi berswadio eich cyd-ddisgyblion mai eich syniad chi yw’r un gorau. Gobeithio y cewch chi hwyl, a phob lwc. Hoffem glywed am eich syniadau buddugol!





























Ariannwyd ar y cyd gan yr Undeb Ewropeaidd











